
Un instrumento financeiro para 
a formación e o emprego
Capital humano altamente capacitado para acadar novas oportunidades

FONDO SOCIAL EUROPEO O FSE inviste no teu futuro

O Fondo Social Europeo (FSE) é o 
principal instrumento financeiro 
da Unión Europea para o fomento 
do emprego nos Estados mem-
bros e a promoción dunha maior 
cohesión económica e social. Os 
eixes de actuación do fondo en 
Galicia están fixados para o perío-
do 2007-2013.

 Fomento do espírito empresa-
rial e mellora da adaptabilida-
de dos traballadores, empresas 
e empresarios. Inclúe medidas 
que melloran a capacidade de 
traballadores e empresas, fomen-
tando a creación de máis postos 
de traballo estables e de calidade. 
Intenta corrixir os desequilibrios 
estruturais que ameazan o merca-
do laboral galego limitando o seu 
crecemento como a precariedade 
dos empregos e a siniestralidade 
laboral fomentando a creación de 
novos empregos de calidade. 
O factor clave da mellora do ca-
pital humano será a promoción 
da formación reveléndose funda-
mentais as novas tecnologías me-
diante o fomento de novas formas 
de traballo como a teleformación 
ou o teletraballo.

 Fomentar a empregabilidade, 
a inclusión social e a igualdade 
entre homes e mulleres. Seguin-
do a Estratexia de Lisboa este eixe 
busca unha economía baseada no 
coñecemento e capaz dun crece-
mento económico sostible. Per-
segue un alto nivel de emprego 
para ambos os dous sexos e todos 
os  grupos de idades. 
Para lograr a converxencia con 
España e tamén coa Unión Euro-
pea, Galicia deberá aumentar a 
súa taxa de emprego mellorando 
as condicións de empregabilida-
de. Reduciranse as diferenzas sa-
lariais e as dificultades das mulle-
res para conciliar a vida laboral e 
familiar, impulsando a igualdade 
de oportunidades e a inclusión 
social dos colectivos máis desfa-
vorecidos. Ao tempo, tomaranse 
aquelas medidas que fomenten a 
prolongación da vida laboral me-
diante novos perfis profesionais 
que permitan a recualificación 
destes traballadores para facili-
tarlles acceso ao emprego.

 Aumento e mellora do capital 
humano. Este eixe aposta por un 
capital humano altamente capa-
citado para mellorar a competi-
tividade e as oportunidades de 
emprego. Co fin de incrementar 
a dotación de capital humano e a 
súa calidade poranse en marcha 
diferentes medidas como a loita 
contra a alta taxa de abandono 
escolar, o esforzo da formación 
secundaria ata a formación pro-
fesional ou o desenvolvemento 
dos traballadores no ámbito da 
investigación e da innovación. O 
investimento en recursos huma-
nos e nos sistemas de educación 
e formación continúa sendo unha 

prioridade para Galicia. 
 Promover a cooperación 

transnacional e interregio-
nal. Fomentarase o intercambio 
de información e  experiencias, 
así como o desenvolvemento de 
plantexamentos complementa-
rios e actuacións conxuntas con 
outros Estados membros e con 
outras rexións españolas co fin de 
dar unha mellor resposta a deter-
minadas problemáticas comúns 
de cara a contribuír ao crecemen-
to e ao emprego da economía ga-
lega. Búscase compartir enfoques 
innovadores na aplicación de po-
líticas de mercado de traballo, de 
formación e de inclusión social. 

Prevese a promoción de redes 
de intercambio e crear platafor-
mas de experimentación para o 
desenvolvemento de accións que 
fomenten a aprendizaxe mutua 
de novos modelos de xestión 
como as derivadas dos proxectos 
Equal do período 2000-2006 e da 
cooperación no ámbito da Euro-
rrexión Galicia-Norte de Portu-
gal.

 Asistencia técnica. Recolle o 
financiamento das actividades 
necesarias para unha boa xestión, 
execución da programación, se-
guimento e avaliación das actua-
cións.

O Fondo Social Europeo está pensado para mellorar a capa-
citación e formación profesional dos traballadores, apoiar 
as estratexias de igualdade da muller no mercado laboral e 
mellorar as perspecti vas de emprego dos colecti vos de para-
dos mozos e de longa duración. Tamén incumbe á inclusión 
social, a igualdade ou a promoción do espírito empresarial. 
É o principal instrumento fi nanceiro da políti ca de cohesión 
para alentar a que as rexións se axusten ás orientacións 
adoptadas no marco da Estratexia Europea de Emprego

Fondo Europeo de Desenvolvemento Rexional
“Unha maneira de facer Europa”
Fondo Social Europeo
“O FSE inviste no teu futuro”

UNIÓN EUROPEA

Santiago acollerá 
os comités de 
seguimento sobre 
Feder e FSE o
mércores e o venres

Santiago acollerá os días 16 
e 18 de xuño os comités de 
seguimento dos programas 
operativos do Fondo Europeo 
de Desenvolvemento Rexio-
nal (Feder) e do Fondo Social 
Europeo. 
Serán dúas citas nas que re-
presentantes da Comisión 
Europea, da administración 
xeral do Estado e da Xunta 
de Galicia, nomeadamente a 
Dirección Xeral de Planifica-
ción de Fondos pertencente 
a Consellería de Facenda, 
analizarán os progresos rea-
lizados durante o último ano 
na consecución e execución 
dos obxectivos previstos po-
las dúas principais fontes de 
financiamento que a Unión 
Europea pon a disposición da 
comunidade galega para que 
culmine a súa converxencia 
coa media da comunidade. 
Ademais, nas reunións es-
tudaranse e aprobarán os 
criterios de selección das 
operacións obxecto de finan-
ciamento para os próximos 
meses.
Galicia recibiu durante o exer-
cicio pertencente ao 2009 
pagos por valor de 268,2 mi-
llóns de euros en concepto de 
axudas do Fondo Europeo de 
Desenvolvemento Rexional 
e por valor de 62,8 millóns 
por Fondo Social Europeo. 
As reunións da próxima se-
mana en  Santiago servirán 
para analizar os progresos 
realizados na consecución 
dos obxectivos específicos 
dos programas operativos de 
ambos os fondos con especial 
atención á complementarie-
dade entre ambos.

NOVOS PROFESIONAIS. O FSE fomenta a formación para optar a empregos



Entre os anos 2007 e 2013 a 
Unión Europeo investirá en Ga-
licia máis de 8.000 millóns de 
euros. A maior parte desa dota-
ción económica corresponde ao 
Fondo Europeo de Desenvolve-
mento Rexional (Feder), e o re-
parto estase a facer segundo os 
seguintes sete eixes de actuación:

1. Desenvolvemento da econo-
mía do coñecemento. I+D+i, 
Sociedade da Información e 
TIC. Gasto realizado en 2009: 
34,4 millóns de euros. O obxecti-
vo é fortalecer a competitividade 
das empresas galegas a partir do 
apoio da investigación e o desen-
volvemento tecnolóxico, fomen-
tar a innovación e a utilización 
de novos coñecementos. Para elo 
plantéxase o impulso de novas 
infraestructuras científicas e tec-
nolóxicas, e tamén a articulación 
dun sistema dinámico de I+D no 
que se transfiran resultados de 
investigación ao ámbito empre-
sarial ou a promoción do sector 
TIC para que cidadáns, empresas 
e administración accedan ás tec-
noloxías da información e a co-
municación.

Trátase dunha liña na que se tra-
balla tamén no fomento de clús-
ters e de liñas de axuda a empre-
sas de base tecnolóxica ou para 
inversións que aposten por apli-
car estratexias innovadoras. Pero 
estas iniciativas non se destinan 
só ao tecido empresarial: hai un 
esforzo tanxible por desenvolver 
novos servizos de cara á moder-
nización da administración e 
de aplicacións útiles para os ci-
dadáns. É xusto aí cara onde se 
destinou a maior parte do finan-
ciamento (12,1 millóns de euros) 
para este Eixo durante 2009.

2. Desenvolvemento e inno-
vación empresarial. Gasto rea-
lizado en 2009: 19,8 millóns de 
euros. Os fondos europeos fíxan-
se especialmente nas pemes, en 
ofrecer ferramentas para a súa 
consolidación e a xeración de 
iniciativa emprendedora. Nesta 
liña promociónanse centros de 
servizos e viveiros de empresas, 
acceso a financiamento de inver-
sións ou actividades formativas 
que se complementan con finan-
ciamento procedente do Fondo 
Social Europeo. Todo baixo unha 

premisa: propiciar un modelo de 
desenvolvemento empresarial 
que busque o equilibrio entre a 
costa e o interior de Galicia e con 
vocación de saír ao exterior.

3. Medio ambiente, entorno na-
tural, recursos hídricos e pre-
vención de riscos. Gasto realiza-
do en 2009: 33,2 millóns de euros. 
Europa plantexa un camiño para 
o desenvolvemento económico 
sostible a partir do reforzo do 
potencial medioambiental de Ga-
licia, da mellora da contorna e o 
aproveitamento racional de re-
cursos. É unha aposta por primar 
o uso de enerxías renovables, a 
depuración e tratamentos de au-
gas residuais (para o que se des-
tinou a maior partida económica) 
e a disponibilidade de recursos 
hídricos ou de realizar unha ade-
cuada xestión de residuos e re-
cuperar espazos contaminados, 
contornas marítimas e urbanas.

4. Transporte e enerxía. Gasto 
realizado en 2009: 167,3 millóns 
de euros. Mellorar a accesibili-
dade de Galicia por estrada e vía 
férrea de altas prestacións é unha 

prioridade para a UE. Tamén pro-
ver aos cidadáns de alternativas 
de transporte público e colectivo. 
O primeiro obxectivo plasmouse 
coa construcción de tramos de 
autovía, de novas estradas ou va-
riantes urbanas, ou o acondicio-
namento e eliminación de tramos 
de concentración de accidentes. 
Durante o ano pasado chegaron 
a Galicia 145 millóns de fondos 
Feder que se destinaron a estra-
das.  A modernización dos aero-
portos galegos tamén entra neste 
capítulo, como tamén avanzar no 
reto de ofrecer solucións inter-
modais.

5. Desenvolvemento sostible lo-
cal e urbano. Gasto realizado en 
2009: 21,4 millóns de euros. A idea 
é que os fondos Feder axuden a 
mitigar os desequilibrios territo-
riais entre medio rural e urbano, 
entre costa e interior aos efectos 
de envellecemento da poboación 
galega no noso desenvolvemento 
económico. Por iso se destinan 
recursos a fomentar iniciativas 
empresariais nas zonas rurais e 
adaptalas a unha economía glo-
balizada na que cada vez impor-

ta menos a localización. Durante 
2009 destináronse máis de once 
millóns de euros a proxectos de 
protección e desenvolvemento do 
patrimonio natural e cinco máis 
á conservación do cultural. Ade-
mais, iniciáronse actuacións de 
rexeneración urbana en contor-
nas como as de Ferrol ou Vigo.

6. Infraestructuras sociais e sa-
nitarias. Gasto realizado en 2009: 
8,7 millóns de euros. Feder ofrece 
solucións para ampliar a dotación 
de infraestructuras educativas, 
a conciliación da vida laboral e 
familiar. Escolas Infantís, centros 
para maiores, de acollida para 
mulleres víctimas da violencia 
doméstica ou colectivos desfavo-
recidos son obxectivo dos fondos 
de desenvolvemento rexional. Ta-
mén a construcción, equipamen-
to ou adaptación de centros de 
ensinanza non universitaria

7. Asistencia técnica e reforzo 
da capacidade institucional. 
Gasto realizado en 2009: 1,03 mi-
llóns de euros. En todo caso para 
cumprir obxectivos é esencial fa-
vorecer unha boa xestión, segui-
mento e control das actuacións 
previstas, xerar instrumentos de 
intercambio e cooperación. Ta-
mén informar e difundir o que se 
fai. Una mínima parte dos fondos 
destínanse a eses fins.

Europa aposta pola converxencia
O Feder desti na a Galicia máis de 286 millóns de euros durante o últi mo exercicio

FONDO EUROPEO DE DESENVOLVEMENTO REXIONAL Unha maneira de facer Europa

Políti ca de cohesión 
contra a disparidade 
económica e social 
das rexións

No período 2007-2013, a 
políti ca de cohesión eu-
ropea dispón do 35,7% 
do total do orzamento 
europeo: 347,41 miles 
de millóns de euros. A 
Unión Europea conta con 
27 Estados membros que 
integran 268 rexións con 
disparidades económicas 
e sociais. Unha de cada ca-
tro rexións ten un PIB por 
habitante inferior ao 75% 
da media da UE. Galicia 
abandonará ese grupo en 
2013 grazas á achega dos 
fondos europeos, dunha 
políti ca rexional que con-
creta a solidariedade me-
diante a cohesión e reduce 
a diverxencia de desenvol-
vemento entre as disti ntas 
rexións.

I+D+i. O Feder impulsa a transferencia de resultados de investi gación ás empresas galegas

O Fondo Europeo de Desenvolvemento Rexional é a principal 
ferramenta da UE na busca da cohesión territorial, un fi nancia-
mento desti nado a fortalecer as infraestructuras socioeconó-
micas das rexións con menor renda co obxecti vo de propiciar 
unha rápida converxencia coas máis desenvolvidas. Historica-
mente eses cartos desti náronse a infraestructuras, pero para 
o actual período 07-13, a dirección de Políti ca Rexional da UE 
incide en pautar unha signifi cati va inversión en programas de 
desenvolvemento e innovación tecnolóxica.


